
《增壹阿含經．善聚品第三十二》


增壹阿含經卷二十四

善聚品第三十二

(大正02，673c19-677b27)

第一經（EĀ32：1）

解題
《佛光阿含藏．增一阿含經（二）》，p.879，n.3：本經敍說信、精進、念、定、慧五根為善聚，能令人證果；當求方便，行此五根。增支部(A. 5. 2. Vitthata ◎廣布)。
一、序分

聞如是：

一時，佛在舍衛國祇樹給孤獨園。

二、正宗分

爾時，世尊告諸比丘：「我今當說善聚，汝等善思念之。」

諸比丘對曰：「如是，世尊！諸比丘從佛受教。」

世尊告曰：「彼云何名為善聚？所謂五根是也。云何為五？所謂信根、精進根、念根、定根、慧根。是謂，比丘！有此五根。

◎若有比丘修行五根者，便成須陀洹，得不退轉法
，必成至道。
◎轉進其行，成斯陀含，而來此世，盡其苦際。
◎轉進其道成阿那含，不復來此世，即復取般涅槃。
◎轉進其行，有漏盡，成無漏心解脫、智慧解脫，自身作證而自遊戲，生死已盡，梵行已立，所作已辦，更不復
受胎，如實知之。

言善聚者，即五根是也。所以然者，此最大聚，眾聚中妙，若不行此法者，則不成須陀洹、斯陀含、阿那含、阿羅漢、辟支佛，及如來、至真、等正覺也。若得此五根者，便有四果、三乘之道。

言善聚者，此五根為上，是故，諸比丘！當求方便，行此五根。
如是，諸比丘！當作是學。」

三、流通分

爾時，諸比丘聞佛所說，歡喜奉行。

第二經（EĀ32：2）

解題

《佛光阿含藏．增一阿含經（二）》，p.881，n.4：本經敍說貪欲、瞋恚、睡眠、調戲、疑五蓋為不善聚，諸惡法皆由此起，三惡道於焉而有；當求方便，滅此五蓋。增支部(A. 5. 52. Rāsī ◎諸聚)，參閱《雜阿含》卷二十八第七七九經(大正‧卷二八‧七六七經)。
一、序分

聞如是：

一時，佛在舍衛國祇樹給孤獨園。

二、正宗分

爾時，世尊告諸比丘：「我今當說不善之聚，汝等當善思念之。」

諸比丘對曰：「如是，世尊！爾時，諸比丘從佛受教。」

世尊告曰：「彼云何名為不善聚？所謂
五蓋。
云何為五？貪欲蓋、瞋恚蓋、睡眠蓋、調戲蓋、疑蓋，是謂名為五蓋。欲知不善聚者，此名為五蓋。
所以然者，比丘當知，若有此五蓋，便有畜生、餓鬼、地獄之分，諸不善法皆由此起。是故，諸比丘，當求方便，滅貪欲蓋、瞋恚蓋、睡眠蓋、調戲蓋、疑蓋。
如是，諸比丘！當作是學。」

三、流通分

爾時，諸比丘聞佛所說，歡喜奉行。

第三經（EĀ32：3）
解題

《佛光阿含藏．增一阿含經（二）》，p.883，n.5：本經敍說如來有信、戒、聞、慧、善色成就，故﹝我們﹞承事禮佛，能成就端正、好聲、多財饒寶、生長者家、生善處天上五種功德；當求方便，成就此五種功德。
一、序分

聞如是：

一時，佛在舍衛國祇樹給孤獨園。

二、正宗分

爾時，世尊告諸比丘：「承
事禮佛有五事
功德，云何為五？一者端正
；二者好聲； 

三者多財饒寶；四者生長者家；五者身壞命終，生善處天上。所以然者，如來無與等也。如來有信、有戒、有聞、有慧、有善色成就──是故成就五功德。

◎復以何因緣，禮佛而得端正？以見佛形像已，發歡喜心──以此因緣而得端正。
◎復以何因緣得好音聲？以見如來形像已，三自稱號：南無如來、至真、等正覺──以此因緣得好音聲。
◎復以何因緣多財饒寶？緣彼見
如來而作大施，散華、然燈，及餘所施之物──以此因緣獲大財寶。
◎復以何因緣生長者家？若見如來形已，心無染著，右膝著地，長跪叉手，至心禮佛──以此因緣生長者家。

◎復以何因緣，身壞命終生善處天上？諸佛世尊常法，諸有眾生，以五事因緣禮如來者，便生善處天上。
是謂，比丘！有此五因緣禮佛功
德。是故，諸比丘！若有善男子、善女人欲禮佛者，當求方便，成此五功德。
如是，諸比丘！當作是學。」

三、流通分

爾時，諸比丘聞佛所說，歡喜奉行。

第四經（EĀ32：4）

解題

《佛光阿含藏．增一阿含經（二）》，p.883，n.5：本經敍說：
一、佛能以天眼觀得眾生所趣處，如於屋中知出入往來者；
二、閻羅王以生、老、病、死、賊五天使
，責問罪人之不知修善法；
三、罪人受諸地獄苦；
四、閻羅王發願脫離地獄苦難，生人中，出家學道；
五、佛囑比丘當令身口意行無缺，滅卻五結，修行五根。
※中部(M. 130. Devadūta-sutta 天使經)、
※中阿含第六十四經《天使經》(大正01, 503a21-506b1)、
※東晉‧竺曇無蘭譯《佛說鐵城泥犁經》(大正01, 826c26-828b7)、
※東晉‧竺曇無蘭譯《五苦章句經》(大正17, 543 c3-548b25)、
※劉宋‧慧簡譯《佛說閻羅王五天使者經》(大正01, 828, b12-829b1)、
※增支部(A. 3. 35. Devadūta ◎天使)（p.121）、
一、序分

聞如是：

一時，佛在舍衛國祇樹給孤獨園。

二、正宗分

爾時，世尊告諸比丘：「猶如
屋舍有兩門相對，有人在中住
。復有人在上住，觀其下，出入行來皆悉知見──我亦如是，以天眼觀眾生之類，生者、終者、善趣、惡趣、善色、惡色、若好、若醜，隨行所種，皆悉知之。

若復有眾生，身行善、口行善、意行善，不誹謗賢聖，行正
見法與等見相應，身壞命終，生善處天上──是謂名眾生行善。

若
復有眾生，行此善法不造惡行，身壞命終，來生人中。

若復有眾生，身、口、意行惡，造不善行，命終之後，生餓鬼中。

或復有眾生，身、口、意行惡，誹謗賢聖與邪見相應，命終之後，生畜生中。

或復有眾生，身、口、意行惡，造不善行，誹謗賢聖，命終之後，生地獄中。

是
時，獄卒將此罪人示閻羅
王，並作是說：『大王當知，此人前世身意行
惡，作諸惡行已，生此地獄中。大王！當觀
此人以何罪治？』

是時，閻羅王漸
與彼人私
問其罪，告彼人曰：

1.第一天使：生

『云何？男子！汝本前世為人身時，不見人有生者得作人身，處胎之時極為困厄，痛實難處。及其長大，將養
乳哺
，沐浴身體耶？』

是時，罪人報曰：『實見，大王！』

閻羅王曰：『云何，男子！汝自不知生法之要行耶？身、口、意法修諸善趣。
』

罪人報曰：『如是，大王！如大王教，但為愚惑，不別善行。
』

閻羅王曰：『如卿所說，其事不異，亦復知卿不作身、口、意行，但為今日，當究汝放逸罪
行──非父母為，亦非國王、大臣之所為也。本自作罪，今自受報。』

是時，閻羅王先問其罪，約
勅
治之。

2.第二天使：老
次復第二天使問彼人曰：『汝本為人時，不見老人形體極劣，行步苦
竭，衣裳垢坌
，進止戰掉
，氣息呻吟，無復少壯之心。』

是時，罪人報曰：『如是，大王，我已見之。』

閻羅王報曰：『汝當自知！我今亦有此形老之法
，為老所厭
。當修其善行，』

罪人報曰：『如是，大王！爾時，實不信
之。』

閻羅王報曰：『我實知之，汝不作身、口、意行。今當治汝罪，使後不犯。汝所作惡，非父母為，亦非國王、大臣、人民所造。汝今自造其罪，當自受報。』
是時，閻羅王以此第二天使約勅已，
3.第三天使：病

復以第三天使告彼人曰：汝前身作人時，不見有病人乎
？臥在屎尿
之上，不能自起居。罪人報曰：如是，大王！我實見之。

閻羅王曰：『云何，男子！汝不自知，我亦當有此病，不免
此患？』

罪人報曰：『實爾，大王！我實不見
之。』

閻羅王曰：『我亦知之，愚惑不解。我今當處汝罪，使後不犯此之罪行──非父、非母為，亦非國王、大臣之所造作。』
是時，閻羅王以此教勅已，
4.第四天使：死

復以第四天使告彼人曰：『云何，男子！身如枯木，風
去火歇
而無情想
，五親圍遶而號哭。』

罪人報曰：『如是，大王！我已見之。』

閻羅王曰：『汝何故不作是念，我亦當不免此死？』

罪人報曰：『實爾，大王！我實不覺。』

閻羅王曰：『我亦信汝不覺此法。今當治汝使後不犯，此不善之罪──非父、非母為，亦非國王、大臣、人民所造，汝本自作，今自受罪。』

5.第五天使：賊

是時，閻羅王復以第五天使告彼人曰：『汝本為人時，不見有賊穿
牆破舍，取他財寶，或以火燒，或道路隱藏，設當為國王所擒
得者，或截手足，或取殺之，或閉著牢獄，或反縛詣市，或使負沙石，或取倒懸，或攢箭射，或以融
銅而灌其身，或以火炙，或
剝其皮還使食之，或開其腹以草擆
之，或以湯中煮之，或以刀斫輪轢
其頭，或以象脚蹈殺，或著標
頭乃至於死。』

罪人報曰；『我實見之。』

閻羅王曰：『汝何故私盜他物，情知有事何為犯之？』

『如是，大王！我實愚惑
。』

閻羅王曰：『我亦信汝所言，今當治汝罪，使後不犯。此之罪者，非父母為，亦非國王、大臣、人民所為，自作其罪，還自受報。』

6.驅罪人入各種地獄

是時，閻羅王以問罪已，便勅獄卒，速將此人往著獄中。

是時，獄卒受王教令
，將此罪人往著獄中。地獄左
側極為火然，鐵城、鐵廓，地亦鐵作。有四城門極為臭
處，如似屎尿所見染污。刀山、劍樹圍遶四面，復以鐵疏籠而覆其上。
爾時，世尊便說此偈：

　四壁四城門，廣長實為牢，

　鐵籠之所覆，求出無有期。

　彼時鐵地上，火然極為熾，

　壁方百由旬，洞然
一種色，

　中央有四柱，覩之實恐畏，
　及其劍樹上，鐵﹝口＋雋﹞
烏所止，

　臭處實難居，覩之衣毛竪，
　種種之畏器，鬲
子有十六。

比丘當知：
◎是時，獄卒以若干苦痛[歹*支]
打此人。若彼罪人舉脚著獄中時，血肉斯盡，唯有骨在。

◎是時，獄卒將此罪人，復以利斧斫
其形體，苦痛難計，求死不得，要當罪滅之後，爾乃
得脫。彼於人間所作罪業，要使除盡，後乃得出。
◎是時，彼獄卒將此罪人，緣
刀劍樹，或上或下。是時，罪人以在樹上，便為此鐵觜烏所食。或啄其頭，取腦食之；或取手脚，打骨取髓。然罪未畢，若罪畢者，然後乃出。
◎是時，獄卒取彼罪人使抱熱銅柱坐──前世時，喜婬
泆
故，故致此罪，為罪所追，終不得脫。
◎是時，獄卒從脚跟
拔筋；乃至項
中而前挽之，或使車載
，或進、或退不得自在，其中受苦不可稱計，要當使罪滅，然後乃出。
◎是時，獄卒取彼罪人，著火山上驅使上下。是時，極為爛盡，然後乃出。是時，罪人由此因緣求死不得，要當使罪除盡，然後乃出。

◎是時，獄卒復取罪人，拔其舌擲著背後，於中受苦不可稱計，求死不得。
◎是時，獄卒復取罪人著刀山上，或斷其脚，或斷其頭，或斷其手，要當使罪滅，然後乃出。
◎是時，獄卒復以熱火
鐵葉
覆罪人身，如生時著衣，當時苦痛毒為難處，皆由貪欲之故，故致斯罪。
◎是時，獄卒復使
罪人，五種作役
，驅令偃臥
，取其鐵釘釘其手足，復以一釘而釘其心，於中受斯苦痛，實不可言，要當使罪滅，然後乃出。

◎是時，獄卒復取罪人，顛倒其身，舉著鑊
中，時，身至下
皆悉爛盡，若還至上亦復爛盡。若至四邊亦復爛盡，酸楚毒痛不可稱計。現亦爛，不現亦爛。猶如大釜而煮小豆，或上或下，今
此罪人亦復如是──現亦爛，不現亦爛，於中受苦不可稱計，要當受罪畢，然後乃出。

比丘當知！或復有時彼地獄中，經歷數年，東門乃開。

是時，罪人復往趣門，門自然閉。

是時，彼人皆悉倒地，於中受苦不可具稱。

或時，各各自稱怨債
：我由汝等，不得出門。

爾時，世尊便說此偈：

　愚者常喜悅，亦如光音天；
　智者常懷憂，如似獄中囚。

是時，大地獄中經歷百千萬歲，北門復開。

是時，罪人復向北門，門便復閉。要當使罪滅，然後
乃出。

是時，彼罪人復經數百萬歲，乃復得出。人中所作罪，要當使畢。

是時，獄卒復取罪人，以鐵斧斫罪人身，經爾許
之罪，使令更之。要當使罪苦畢盡，然後乃出。

比丘當知！或復有時彼東門復更一開，是時，彼眾生復詣東門，門復自閉而不得出；設復得出，外復有大山，而往趣之。
◎彼入山中，為兩山所壓
猶如壓麻油，於中受苦不可稱計，要當苦盡，然後乃出。
◎爾時，彼罪人轉得前進，復值熱灰
地獄，縱廣數千萬由旬，於中受苦不可稱計。要當畢其罪原
，然後乃出，轉復前進。

◎次有刀刺地獄，是時，罪人復入此刀刺地獄中，便有大風起，壞
此罪人身體筋骨，於中受苦不可稱計，要當罪滅，然後乃出。
◎次復，有大熱灰地獄，是時，罪人復入此大熱灰地獄中，形體融爛，受苦無量，要當使罪滅，然後乃出。
◎是時，罪人雖得出此熱灰地獄，復值刀劍地獄，縱廣數千萬里。是時，罪人入此刀劍地獄中，於中受苦不可稱計。要當使罪滅，然後乃出。

◎次復，有沸屎地獄，中有細虫，入骨徹髓食此人
。雖得出此地獄，前值獄卒。

※是時，獄卒問罪人曰：『卿等欲何所至？為從何來？』

罪人報曰：『我等不知所從來處，亦復不知當何所至，但我等今日極為飢困，意欲須食。』獄卒報曰：『我等當相供給。』

是時，獄卒取罪人仰臥，取大熱鐵丸，使罪人吞之，然罪人受苦不可稱計。

是時，熱鐵丸從口下過，腸胃爛盡，受苦難量，要當使罪滅，然後乃出。

然彼罪人不堪受此苦痛，還復入熱屎地獄、刀劍地獄、大熱灰地獄…還來經爾許地獄。是時，彼眾生不堪受苦，還迴頭至熱屎地獄中。

※是時，獄卒語彼眾生曰：『卿等欲何所至？為從何來？』

罪人報曰：『我等不能自知為從何所來，今復不知當何所至。』

獄卒問曰：『今須何物？』

罪人報曰：『我等極渴，欲須水飲。』

是時，獄卒取罪人仰臥，融
銅灌口，使令下過，於中受罪不可具計，要當使罪滅，然後乃出。

※是時，彼人不堪受此苦，還
入沸屎地獄、劍樹地獄、熱灰地獄，還入大地獄中。

比丘當知！爾時，罪人苦痛，難可稱計，設
彼罪人眼見色者，心不愛
樂；設復聞聲、嗅香、
知味、身更
細滑、意知法，皆起瞋恚。所以然者，由本不作善行之報，恒作惡業，故致斯罪。

是時，閻羅王勅彼罪人曰：『卿等不得善利，昔在人中受人中福，身、口、意行不與相應，亦不惠施、仁愛、利人、等利，以是之故，今受此苦。此之惡行，非父母為，亦非國王、大臣之所為也。
諸有眾生身、口、意清淨，無有沾
污，如似光音天
；諸有眾生作諸惡行，如似地獄中。卿等身、口、意不淨，故致斯罪。』

7.閻王說脫苦之法：生於人中，出家學道

比丘當知！閻羅王便作是說：『我當何日脫此苦難？於人中生，已
得人身，便得出家，剃除鬚髮，著三法衣，出家學道。』閻羅王尚作是念，何況汝等今得人身，得作沙門。是故，諸比丘！常當
念行身、口、意行，無令有缺。當滅五結
，修行五根。
如是，諸比丘！當作是學。」

三、流通分

爾時，諸比丘聞佛所說，歡喜奉行。

第五經（EĀ32：5）

解題

《佛光阿含藏．增一阿含經（二）》，p.895，n.9：本經敍說受歲之日，佛敕阿難擊楗椎集眾，僧眾自恣，清淨無咎；多耆奢以偈讚歎佛及諸比丘，佛印可其為造偈第一、所說無疑難。
※相應部(S. 8. 7. Pavāranā 自恣)、
※雜阿含卷四十五第一一九六經(大正‧卷四五‧一二一二經)、
※別譯雜阿含卷十二第二二八經(大二‧四五七上)、
※中阿含第一二一經《請請經》 (佛光二‧九八四)、
※宋‧法賢譯《佛說解夏經》 (大一‧八六一中)、
※東晉‧竺曇無蘭譯《佛說新歲經》 (大一‧八五九)、
※西晉‧竺法護譯《佛說受新歲經》 (大一‧八五八)，
※參閱《小部‧長老偈經》 (Thag. 1234～1237)。
一、序分

聞如是：

一時，佛在舍衛國東苑鹿母園
中，與大比丘眾五百人俱。

二、正宗分

是時，世尊七月十五日於露野地
敷座
，比
丘僧前後圍遶。佛告阿難曰：「汝今於露地速擊揵椎，所以然者，今七月十五日是受歲
之日。」

是時，尊者阿難右膝著地，長跪叉手，便說此偈： 

　淨眼無與等，無事而不練
，

　智慧無染著，何等名受歲？

爾時，世尊復以偈報阿難曰：

　受歲三業淨，身口意所作，

　兩兩比丘對，自陳所作短
，

　還自稱名字，今日眾受歲，

　我亦淨意受，唯願原
其過。

爾時。阿難復以偈問其義曰：

　過去恒沙佛，辟支及聲聞，

　盡是諸佛法，獨是釋迦文？

爾時，佛復以偈報阿難曰：

　恒沙過去佛，弟子清淨心，

　皆是諸佛法，非今釋迦文，

　辟支無此法，無歲無弟子，

　獨逝
無伴侶，不與他說法，

　當來佛世尊，恒沙不可計，

　彼亦受此歲，如今瞿曇法。

是時，尊者阿難聞此語已，歡喜踊躍，不能自勝。即昇講堂，手執揵椎，並作是說：「我今擊此如來信鼓
，諸有如來弟子眾者，盡當普集。」

爾時，復說此偈：

　降伏魔力怨，除結無有餘，
　露地擊揵椎，比丘聞當集，
　諸欲聞法人，度流生死海，
　聞此妙響
音，盡當雲
集此。
爾時，尊者阿難已
擊揵椎
，至世尊所，頭面禮足，在一面住，白世尊言：「今正是時，唯願世尊何所勅使。」
是時，世尊告阿難曰：「汝隨次坐，如來自當知時」。是時，世尊坐于草座告諸比丘：「汝等盡當坐于草座。」

諸比丘對曰：「如是，世尊！」時，諸比丘各坐草座。

※是時，世尊默然觀諸比丘已，便勅諸比丘：「我今欲受歲，我無過咎於眾人乎
？又不犯身、口、意？」如來說此語已，諸比丘默然不對。是時，復再三告諸比丘：「我今欲受歲，然我無過於眾人乎？」
是時，尊者舍利弗即從坐
起，長跪叉手，白世尊言：「諸比丘眾觀察如來，無身、口、意過。
所以然者，世尊今日不度者度，不脫者脫，不般涅槃者令般涅槃，無救者為作救護。盲者作眼目，為病者作大醫王，三界獨尊無能及者，最尊、最上，未
起道意者使發道意，眾人未寤
尊令寤之，未聞法者使令聞之，為迷者作徑路。
恒以正法，以此事緣，如來無咎於眾人，亦無身、口、意過。」

※是時，舍利弗白世尊言：「我今
向如來自陳，然無咎於如來及比丘僧乎？」

世尊告曰：「汝今，舍利弗，都無身、口、意所作非行。
所以然者，汝今智慧無能及者。種種智慧、無量智慧、無邊之智、無與等智、疾智、捷
智、甚深之智、平等之智。少欲知足，樂靜之處，多諸方便，念不錯亂，總持三昧，根原具足，戒成就、三昧成就、智慧成就、解脫成就
、解脫見慧成就
。勇悍能忍，所說無惡，不
為非法
。心性庠序
，不行卒暴
，猶如轉輪聖王最大太子，當紹
王位，轉於法輪──舍利弗亦如是，轉於無上法輪，諸天、世人及龍、鬼、魔、若魔天本所不轉。
汝今所說，常如法義，未曾違理。」

※是時，舍利弗白佛言：「此五百比丘盡當受歲，此五百人盡無咎於如來乎？」

世尊告曰：「亦不責此五百比丘身、口、意行。
所以然者，此舍利弗，大眾之中極為清淨，無有
瑕穢。今此眾中最小下坐，得須陀洹道，必當上及不退轉法。
以是之故，我不怨責此眾。」

◎爾時，多耆奢
在此眾中即從坐
起，前至世尊所，頭面禮足，白世尊言：「我今堪任欲有所論。」

世尊告曰：「欲有所說，今正是時。」

多耆奢即於佛前歎佛及比丘僧，而說此偈：

　十五清淨日，五百比丘集，

　諸結縛悉解，無愛更不生，

　轉輪大聖王，群臣所圍遶，

　普遍諸世界，天上及世間，

　大將人中尊
，為人作導師，
　弟子樂徒眾
，三達六通徹，

　皆是真佛
子，無有塵垢者，

　能斷欲愛刺，今日自歸命。

爾時，世尊可
多耆奢所說。

是時，多耆奢作是念：「如來今日可我所說」，歡喜踊躍，不能自勝。即從坐起，禮佛却退，還就本位。
爾時，世尊告諸比丘：「我聲聞中第一造偈弟子，所謂多耆奢比丘是；所說無疑難，亦是多耆奢比丘是也。」

三、流通分

爾時，諸比丘聞佛所說，歡喜奉行。

*第六經 (EĀ32:6)

解題

《佛光阿含藏•增一阿含經（二）》，p.903，n.6：本經敍說三十三天子五衰相現，當墮豬胎；帝釋教令自歸三寶，得免惡道，降生為長者子，出家證果；於佛前宣述四諦〔編按：五蘊無常、苦、空、無我〕，佛聽許為大沙門。
1、 序分

 (677b)聞如是：

一時，佛在羅閱
城迦蘭陀竹園所，與大比丘眾五百人俱。

2、 正宗分

（1） 天子五衰相現當墮豬胎，帝釋教令自歸三寶，得免惡道，生長者家
1. 天子愁憂五衰相現，帝釋以「無常」勸
爾時，三十三天(677c)有一天子，身形有五死瑞
應。云何為五？一者、華冠自萎，二者、衣裳垢坋
，三者、腋下流汗，四者、不樂本位，五者、玉女違叛
。爾時，彼天子愁憂苦惱，搥
胸歎息。

時，釋提桓因聞此天子愁憂苦惱，搥＊胸歎息，便勅一天子：「此何等音聲，乃徹此間？」彼天子報言：「天子
當知：今有一天子命將
欲終，有五死瑞＊應：一者、華冠自萎，二者、衣裳垢坋＊，三者、腋下流汗
，四者、不樂本位，五者、玉女違叛＊。」

爾時，釋提桓因往至彼欲終天子所，語彼天子言：「汝今何故愁憂苦惱，乃至於斯？」天子報言：「尊者因提
！那得不愁憂苦惱？命將欲終，有五死怪：華
萎、衣裳垢膩、腋下流汗＊、不樂本處、玉女違叛
。今此七寶宮殿悉當忘
失，及五百玉女亦當星散，我所食甘露者今無氣味。」是時，釋提桓因語彼天子言：「汝豈不聞如來說偈乎？

『一切行無常，生者必有死；不生則不死，此滅為最樂。』
汝今何故愁憂乃至於斯？一切行無常之物，欲使有常者，此事不然。」

2. 天子愁憂當墮豬胎，帝釋勸「歸三寶」
天子報言：「云何，天帝！我那得不愁憂？我今天身清淨無瑕穢，光喻日月靡所不照。捨此身已，當生羅閱＊城中猪腹中生，生恒食屎，死時為刀所割。」
是時，釋提桓
因語彼天子言：「汝今可自歸佛法眾。若當爾時，便不墮三惡趣。」是時，天子報言：「豈當以歸三尊
，不墮三惡趣乎？」釋提桓＊因曰：「如是，天子！其有自歸三尊者，終不墮三惡趣也。如來亦說此偈：

(678a)「諸有自歸佛，不墮三惡趣，盡漏處天人，便當至涅槃。」

爾時，彼天問釋提桓＊因：「今如來竟為所在？」釋提桓＊因曰：「今如來在摩竭國羅閱＊城中迦蘭陀竹園所，與大比丘眾五百人俱。」天子報言：「我今無有此力，可得至彼覲省如來。」釋提桓＊因報言：「天子當知：右膝著地，長跪叉手，向下方界，而作是說：唯願世尊善觀察之，今在垂
窮之地，願矜
愍之。今
自歸三尊，如來無所著。」

3. 天子歸三寶，得免惡道，生長者家
是時，彼天子隨釋提桓＊因言，即便長跪向下方，自稱姓名，自歸佛法眾，盡其形壽為真佛子，非用天子。如是至三說此語已，不復處猪胎，乃當更生長者家。是時，彼天見此緣已，即向釋提桓＊因而說此偈：

　    「善緣非惡緣，為法非為財，導引以正道，此者尊所歎。

　      蒙尊不墮惡，猪胎甚難因，自察生長者，因彼當見佛。」
是時，天子隨時壽長短，生羅閱＊城中大長者家。是時，長者婦自知有娠
，十月欲滿，生一男兒。端正＊無雙，世之希有。

（2） 長者子見佛、聞法、得法眼淨
1. 帝釋告長者子往見世尊
是時，釋提桓＊因以
知此兒向
十歲，數數往告：「汝可憶
本所作緣本，自言：『我當因彼見佛。』今正是時，可見世尊，若不往者後必有悔。」

2. 舍利弗要長者子隨其見世尊
是時，尊者舍利弗，到時，著衣持鉢，入羅閱＊城乞食。漸漸往至彼長者家，在門外靜然而住。爾時，長者子見舍利弗著衣持鉢，容貌殊特。見已，便往至舍利弗前，而作是說：「汝今是誰？為誰(678b)弟子？為行何法？」舍利弗言：「我師出釋種，於中出家學道，師名如來、至真、等正覺，恒
從彼受法。」是時，小兒即向舍利弗，而說此偈：

「尊今靜然立，持鉢容貌整；今欲求何等？與誰在此住？」
是時，舍利弗復以偈報曰：

　    「我今不求財，非食非服飾，故來為汝故，善察聽我語：

　      憶汝本所說，天上言誓時，人中當見佛，故來相告耳。

　      諸佛出興難，說法亦復然；人身不可獲，亦如優曇花。

　      汝今隨我來，俱
覲如來容，必當為汝說，至要之善趣
。」
是時，長者子聞舍利弗語已，即往至父母所，頭面禮足，在一面立。是時，長者子白父母言：「唯願聽許至世尊所，承事禮敬，問訊康強
。」父母報曰：「今正是時。」

3. 長者子往見世尊，頂禮、供養、聞法、得法眼淨
長者子即集香花及好白 [疊*毛]
，共尊者舍利弗，相隨往至世尊所，頭面禮足，在一面住。爾時，舍利弗白世尊言：「此長者子居此羅閱＊城中，不識三尊，唯願世尊善與說法，令得度脫。」

是時，長者子遙見世尊威容
端正，諸根寂靜，有三十二相八十種好莊嚴其身，亦如須彌山王
面如日月。視之無厭，前進禮足，在一面住。爾時，長者子即以香華散如來上，復以新白 [疊*毛] ＊奉上如來，頭面禮足，在一面住。

是時，世尊漸與說法，所謂論者，施論、戒論、生天之論；欲不
淨，漏為是大患，出家為要。是時，世尊(678c)以＊知小兒心開意解，諸佛世尊常所說法──苦、習
、盡、道，是時世尊盡與彼長者子說。

是時，長者子即於坐＊上，諸塵垢盡，得法眼淨，無復瑕穢。

（3） 長者子出家修道，得阿羅漢果
1. 長者子請求出家
是時，長者子即從坐＊起，頭面禮足，白世尊言：「唯願世尊聽使
出家，得作沙門。」世尊告曰：「夫為道者，不辭父母，不得作沙門。」是時，長者子白世尊言：「要當使父母聽許。」世尊告曰：「今正是時。」爾時，長者子即從坐＊起，頭面禮足，便退而去。

還至所在，白父母言：「唯願聽許，得作沙門。」父母報言：「我等今日唯有一子，然家中生業饒財多寶，行沙門法甚為不易。」長者子報言：「如來出世，億劫乃有，甚不可遇，時時乃出耳。亦如優曇鉢華時時乃有耳，如來亦復如是，億劫乃出耳。」是時，長者子父母各共嘆息，而作是言：「今正是時，隨汝所宜。」是時，長者子頭面禮足，便辭而去。往至世尊所，頭面禮足，在一面立。爾時，彼長者子白世尊言：「父母見聽，唯願世尊聽使作道。」

2. 長者子出家作沙彌，修道證阿羅漢果
爾時，世尊告舍利弗：「汝今度此長者子，使作沙門。」舍利弗對曰：「如是，世尊！」爾時，舍利弗從佛受教，度作沙彌，日日教誨。是時，彼沙彌在閑靜處而自剋修。所以族姓子出家學道，剃除鬚髮，修無上梵行者，欲得離苦。是時，沙彌即成阿羅漢。

3. 沙彌白佛「觀五蘊無常、苦、空、無我，便見如來」，佛聽為大沙門

往至世尊所，頭面禮足，白世尊言：「我今已見佛聞法，都無有疑。」

世尊告曰：「汝今云何見佛聞法而無狐疑？」

沙彌白佛言：「色者無常，無常者即是苦，苦者是無我，無我者即是空，空者非有非不有、亦復無我，如是智(679a)者所覺知。痛、想、行、識無常，無常者是苦，苦者無我，無我者是空，空者非有、非不有，此智者所覺知。此盛
陰無常、苦、空、無我、非有，多諸苦惱，不可療治，恒臭
處，不可久保，悉觀無有我。今日觀察此法，便為見如來已。」

世尊告曰：「善哉！善哉！沙彌！即聽汝為大沙門。」

3、 流通分

爾時，彼沙彌聞佛所說，歡喜奉行。

第七經
 (EĀ32:7)
解題

《佛光阿含藏•增一阿含經（二）》，p.912，n.1：本經敍說文荼王因第一夫人命終而憂愁，那羅陀為說除憂之患經，教令不憂於應失、應滅、應老、應病、應死之物；文荼王遂除諸愁苦，自歸三寶，不復殺生。增支部(A. 5. 50. Nārada ◎那羅陀)。

1、 序分

聞如是：

一時，尊者那羅陀
在波羅梨
國，長者竹林
中。

2、 正宗分

（1） 文茶王聞夫人逝喪，極懷愁惱；善念勸往尊者那羅陀所，聞法解愁苦

爾時，文茶
王第一夫人而取命終。王
甚愛敬，念未曾去懷。是時，有一人至王所，而白王言
：「大王當知，第一夫人今已命終。」是時，王聞夫人無常，即懷愁憂，告來人曰：「汝速輿
夫人死屍
，著麻油中，使我見之。」
是時，彼人受王教命，即往持夫人身，著麻油中。

爾時，王聞夫人逝喪，極懷愁惱，不食不飲，復
不持法
，不理王事。
是時，左右有一人名曰善念，恒與大王執劍，
白大王曰：「大王當知：此國界中有沙門名那羅陀，得
阿羅漢，有大神足，博識多知，無事不練，辯
才勇慧，語常含笑。願王當往至彼，聽其說法。若王聞法，無復愁憂苦惱。」王報之曰：「善哉！善哉！善說此語。汝今，善念！先往語彼沙門。所以然者，夫轉輪聖王欲有所至，先當遣人；不先遣
信而至者，此事不然。」

時，善念報曰：「如大王教。」即受王教，往至長者竹園中，至那羅陀所，頭面禮足，在一面立。爾時，善念白尊者那羅陀言：「尊當知之：大王夫人今已命終，緣此苦惱，不食不飲，亦復不治王法、國事。今欲來覲省(679b)尊顏，唯願善與說法，使王無復愁苦。」那羅陀報言：「欲來者，今正是時。」

是時，善念已聞教令，即頭面禮足，便退而去。往至王所，而
白王言：「已
語沙門，王宜知之。」是時，即勅善念：「汝速嚴駕寶羽
之車，吾今欲往與沙門相見。」是時，善念即嚴駕寶羽＊之車，前白王言：「嚴駕已＊辦，王知是時。」是時，王乘寶羽＊之車，出城詣那羅陀所，步入長者竹園中。夫人王法，除五威容
，捨著一面，至那羅陀所，頭面禮足，在一面坐。

（2） 那羅陀說法：五事最不可得，如夢幻、雪揣、泡沫、〔空〕華，不應於中起愁憂

1、 五事最不可得：物應盡欲使不盡、物應滅欲使不滅、老之法欲使不老、病法欲使不病、死法欲使不死

是時，那羅陀告王曰：「大王當知：夢幻之法起於愁憂，泡沫之法及以雪揣
而起愁憂，亦復不可以華
法之想起於愁憂。所以然者，今有五事最不可得，是如來之所說也。云何為五？夫物應盡，欲使不盡者，此不可得。夫物應滅，欲使不滅者，此不可得。夫老之法欲使不老者，此不可得。復次，病法欲使不病者，此不可得。復次，死法欲使不死者，此不可得。是謂，大王！此有五事最不可得，是如來之所說。」

2、 以偈總說：不以愁獲福，以威儀禮節布施獲大利；知五事不可得，則無愁，便無患

爾時，那羅陀便說此偈：

「不以
愁憂惱，而獲其福祐；設
有懷愁憂，外境得其便。

　若使有智者，終不思惟是；外敵便有愁，而不得其便。

　威儀禮節具，好施無悋心，當求此方便，使獲其大利。

　設使不可得，我及彼眾人，無愁便無患，行報知如何。」

3、 別述凡夫、賢聖對五事不同反應，生不同結果

（1） 「應失之物便失之」：凡夫起執，中第一愁刺；賢聖學「除憂之患」法而無愁

「又大王當知：應失之物便失之，已失
便愁(679c)憂苦惱，痛不可言，我所愛者今日已失；是謂失物便失之，於中起愁憂苦惱，痛不可言。是謂，大王！第一愁刺染著心意。凡夫之人有此法，不知生老病死之所來處。

又復聞賢聖弟子所應失物便失之，是時彼人不起愁憂苦惱，當
作是學：我今所失非獨一已，餘人亦有此法，設我於中起愁憂者，此非其宜。或能使親族起愁憂，怨家歡喜，食不消化，即當成病，身體煩熱；由此緣本，便致命終。爾時，便能除
去憂畏之刺，便脫生老病死，無復災患苦惱之法。

（2） 「應滅之物便滅之」：凡夫起執，中第二愁刺；賢聖學「除憂之患」法而無愁

復次
，大王！應滅之物便滅之，已滅便愁憂苦惱，痛不可言，我所愛者今日已滅；是謂滅物便滅之，於中起愁憂苦惱，痛不可言。是謂，大王！第二愁刺染著心意。凡夫之人有此法，不知生老病死之所來處。

又復聞賢聖弟子所應滅物便滅之，是時彼人不起愁憂苦惱，當＊作是學：我今所滅非獨一已，餘人亦有此法，設我於中起愁憂者，此非其宜。或能使親族起憂，怨家歡喜，食不消化，即當成病，身體煩熱；由此緣本，便致命終。爾時，便能除去憂畏之刺，便脫生老病死，無復災患苦惱之法。

（3） 「應老之物便老」：凡夫起執，中第三愁刺；賢聖學「除憂之患」法而無愁

復次，大王！應老之物便老，已老便愁憂苦惱，痛不可言，我所愛者今日已老；是謂老物便老，於中起憂愁苦惱，痛不可言。是謂，大王！第三愁憂之刺染著心意。凡夫之人有此法，不知生老病死之所來處。

又復聞賢聖弟子所應老物便老，是時彼人不起愁憂苦惱，當＊作是學：我今所(680a)老非獨一已，餘人亦有此法，設我於中起愁
者，此非其宜。或能
親族起憂，怨家歡喜，食不消化，即當成病，身體煩熱；由此緣本，便致命終。爾時，便能除去憂畏之刺，脫生老病死，無復災患苦惱之法。

（4） 「應病之物便病」：凡夫起執，中第四愁刺；賢聖學「除憂之患」法而無愁

次復，大王！應病之物便病，已病便愁憂苦惱
，痛不可言，我所愛者今日以＊病；是謂病物便病，於中起愁憂苦惱，痛不可言。是謂，大王！第四愁憂之刺染著心意。凡夫之人有此法，不知生老病死之所來處。

又復聞賢聖弟子所應病物便病，是謂彼人不起愁憂苦惱，當＊作是學：我今
所病非獨一已，餘人亦有此法，設我於中起愁憂者，此非其宜。或能使親族起憂，怨家歡喜，食不消化，即當成病，身體煩熱；由此緣本，便致命終。爾時，便能除去愁畏之刺，脫生老病死，無復災患苦惱
之法。

（5） 「應死之物便死」：凡夫起執，中第五愁刺；賢聖學「除憂之患」法而無愁

復次，大王！應死之物便死，已死是謂死物，於中起愁憂苦惱，痛不可言。是謂，大王！第五愁憂之刺染著心意。凡夫之人有此法，不知生老病死之所來處。

又復聞賢聖弟子所應死者便死，是時彼人不起憂愁苦惱，當＊作是學：我今死者非獨一已，餘人亦有此法，我設於中起愁憂者，此非其宜。或能使親族起憂，怨家歡喜，食不消化，即當成病，身體煩熱；由此緣本，便致命終。爾時，便能
除去愁畏之刺，脫生老病死，無復災患苦惱之法。」

（3） 尊者說此「除憂之患」法，王聞已，愁苦永除，請尊者廣演此法，自歸依三寶

是時，大王白尊者那羅陀曰：「此名何法？當云何奉行？」那羅陀言：「此經名曰『除憂之患』，當念奉行。」

時，王報言：「實如(680b)所說，除去愁憂。所以然者，我聞此法已，所有愁苦今日永除。若尊者有所教勅者，數至宮中，當相供給，使國土人民長受福無窮；唯願尊者廣演此法，永存於世，使四部之眾長夜安隱，我今自歸尊者那羅陀！」

那羅陀曰：「大王！莫自歸我，當自歸於佛。」時王問曰
：「今佛在何處？」那羅陀曰：「大王當知：迦毘羅衛大國，轉輪聖王種出於釋姓
。彼王有子，名曰悉達，出家學道，今自致成佛，號釋迦文，當自歸彼。」大王復問：「今在何方？去此幾所？」那羅陀曰：「如來已
取涅槃。」大王曰：「如來取滅度何其速疾，若當在世者，經數千萬由旬，當往覲省。」是時，即從坐＊起，長跪叉手，而作是說：「我自歸如來、法及比丘僧，盡形壽聽為優婆塞，不復殺生。國事猥多，今欲還宮。」那羅陀曰：「今正是時。」

是時，王從坐＊起，禮足遶三匝而去。

3、 流通分

爾時，文茶＊王聞那羅陀所說，歡喜奉行。

第八經
 (EĀ32:8)

解題

《佛光阿含藏•增一阿含經（二）》，p.921，n.4：本經敍說病人不擇飲食，不隨時而食，不親近醫藥，多憂喜瞋，不起慈心向瞻病人，有此五法，不得時差；病人擇食，隨時而食，親近醫藥，不懷愁憂，咸起慈心向瞻病人，有此五法，便得時差；當捨離前五法，奉行後五法。
聞如是：

一時，佛在舍衛國祇樹給孤獨園。

爾時，世尊告諸比丘：「疾病之人成就五法，不得時差
，恒在床褥
。云何為五？於時，病人不擇飲食、不隨時而食、不親近醫藥、多憂喜瞋、不起慈心向瞻病人。是謂，比丘！疾病之人成就此五法，不得時差。

若復病人成就五法，便得時差。云何為五？於是，病人選
擇而食、隨時而食、親近醫藥
、不懷愁憂、咸起慈心向瞻病人。是謂，比丘！病人成就此五法，便得時差。

如是，比丘！前五法者當念捨離，後五法者當共奉行。如(680c)是，比丘！當作是學。」

爾時，諸比丘聞佛所說，歡喜奉行。

第九經 (EĀ32:9)

解題

《佛光阿含藏•增一阿含經（二）》，p.923，n.1：本經敘說瞻視病人，不得時差與得時差各有五法。增支部(A. 5. 123. Upatthāka (1) ◎瞻病人)、(A. 5. 124. Upatthāka (2) ◎瞻病人)。
聞如是：

一時，佛在舍衛國祇樹給孤獨園。

爾時，世尊告諸比丘：「若瞻病人成就五法，不得時差，恒在床褥＊。
云何為五？於是，瞻病之人不別良藥；懈怠無勇猛心；常喜瞋恚，亦好睡眠；但貪食故瞻視病人，不以法供養故；亦不與病人語談往返
。
是謂，比丘！若瞻病之人成就此五法者，不得時差。

若復，比丘！瞻病之人成就五法，便得時差，不著床褥＊。云何為五？於是，瞻病之人分別良醫；亦不懈怠，先起後臥；恒喜
言談，少於睡眠；以法供養，不貪飲食；堪任與病人說法。是謂，比丘！瞻病之人成就此五法者，便得時差。

是故 比丘！若瞻病人時，當捨前五法，就後五法。如是，諸比丘！當作是學。」

爾時，諸比丘聞佛所說，歡喜奉行。

第十經
 (EĀ32:10)
解題

《佛光阿含藏•增一阿含經（二）》，p.923，n.6：本經敍說佛為師子大將說惠施有名聞四遠、於尊貴者間不畏難、眾人愛戴、死後生人或天中、智慧超羣而現身漏盡等五功德；若於布施時知四諦法，欲得證果，皆悉如意。參閱增支部(A. 5. 34. Sīha ◎師子)。聖本無此經。

1、 序分

聞如是：

一時，佛在毘舍離獼猴林中，與大比丘眾五百人俱。

2、 正宗分
（1） 師子大將恒布施，佛說有五功德
爾時，師子
大將便往至世尊所，頭面禮足，在一面坐。爾時，佛告師子：「云何，師子！家中恒布施乎？」師子白佛言：「常於四城門外及都市，隨時布施，不令有缺。須食給食，衣裳、香華
、車馬、坐具，隨彼所須，皆令給與。」佛告師子：「善哉！善哉！乃能惠施，不懷悋想。施主檀越
隨時惠施，有五功德。云何為五？

（2） 別詳五功德

1、 第一德：名聞四遠

於是，檀越施主名聞四遠，眾人
歎譽：『某甲村落有檀越施主，恒喜接納沙門、婆羅門，隨所給與，不令有乏。』是謂，師子！檀越施主獲此第一之德。
2、 第二德：處眾不懷慚愧，亦無所畏

復次，師(681a)子！檀越施主若至沙門、剎利、婆羅門、長者眾中，不懷慚愧，亦無所畏。猶如師子獸王，在群鹿中亦無畏難。是謂，師子！檀越施主獲此第二之德。

3、 第三德：眾人敬仰，見者歡悅

復次，師子！檀越施主眾人敬仰，見者歡悅，如子見父，瞻視無厭。是謂，師子！檀越施主獲此第三之德。

4、 第四德：當生二處：在天為天所敬，在人為人尊貴

復次，師子！檀越施主命終之後，當生二處，或生天上、或生人中。在天為天所敬，在人為人尊貴。是謂，師子！檀越施主獲此第四之德。

5、 第五德：智慧遠出眾人上，現身盡漏，不經後世

復次，師子！檀越施主智慧遠出眾人上，現身盡漏，不經後世。是謂，師子！檀越施主獲此第五之德。夫人惠施有
五德，恒隨己身。」

（3） 總說五功德

爾時，世尊便說斯
偈： 

「心常喜惠施，功德具足成，在眾無疑難，亦復無所畏。

　智者當惠施，初無變悔心，在三十三天，玉女而圍遶。」
「所以爾者，師子當知：檀越施主生二善處，現身盡漏，至無為處。」

（4） 重述成就之要德：布施→歡悅→三昧→如實觀四諦→得二乘果

爾時，世尊便說此偈： 

　「施為後世糧，要至究竟處，善神常將護，亦復致歡喜。」

「所以然者，師子當知：布施之時，恒懷歡悅，身意牢固，諸善功德皆悉具足，得三昧意，亦不錯亂，如實而知之。云何如實而知
？苦集、苦盡、苦出要如實而知。是故，師子！當求方便，隨時惠施，若欲得聲聞道、辟支佛道
，皆悉如意。如是，師子！當作是學。」

3、 流通分

爾時。師子聞佛所說。歡喜奉行。

第十一經
 (EĀ32:11)

解題

《佛光阿含藏•增一阿含經（二）》，p.927，n.3：本經敍說檀越惠施之日，得五事功德；欲得長壽、端正、無病、無能勝、無上正真之辯等五種功德，當行施命、施色、施安、施力、施辯等五事。增支部(A. 5. 37. Bhojana ◎飲食)、失譯佛說食施獲五福報經(大二‧八五四)。
聞如是：

一時，佛在舍衛國祇樹給孤(681b)獨園。

爾時，世尊告諸比丘：「若檀越施
主惠施之日，得五事功德。云何為五？一者、施命，二者、施色
，三者、施安，四者、施力，五者、施辯＊，是謂為五。

復次，檀越施主施命之時，欲得長壽。
施色之時，欲得端正＊。
施安之時，欲得無病。
施力之時，欲令無能勝。
施辯＊之時，欲得無上正真之辯＊。
比丘當知：檀越施主惠施之日，有此五功德。」

爾時，世尊便說此偈： 

「施命、色及安，力、辯＊為第五，五功德已＊備，後受無窮福。

　智者當念施，除去貪欲心，今身有名譽，生天亦復然。」

「若有善男子、善女人，欲得五功德者，當行此五事。如是，諸比丘！當作是學。」

爾時，諸比丘聞佛所說，歡喜奉行。

第十二經 
(EĀ32:12)

解題

《佛光阿含藏•增一阿含經（二）》，p.929，n.1：本經敍說應時之施有五事：施遠來人、施遠去人、施病人、儉時施、初得食先施持戒精進人。欲行此五事，當念隨時施。增支部(A. 5. 36. Kāla ◎應時)、後漢‧安世高譯佛說七處三觀經(大二‧八七八上)。
聞如是：

一時，佛在舍衛國祇樹給孤獨園。

爾時，世尊告諸比丘：「應時之施，有五事。云何為五？一者、施遠來人；二者、施遠去人；三者、施病人；四者、儉
時施；五者、若初得新菓蓏
、若穀食，先與
持戒精進人，然後自食。是謂，比丘！應時之
施，有此五事。」
爾時。世尊便說此偈： 

「智者應時施，信心不斷絕，於此快受樂，生天眾德備。

　隨時念惠施，受福如響＊應，永已
無短乏，所生常富貴。

　施為眾行具，得至無上位，億施不起想，歡喜遂增益。

　心中生此念，亂意永無餘，(681c)覺知身安樂，心便得解脫。

　是故有智
人，不問男與女，當行此五施，無失方便宜。」

「是故，諸比丘！若善
男子、善女人，欲行此五事者，當念隨時施。如是，諸比丘！當作是學。」

爾時，諸比丘聞佛所說，歡喜奉行。

　善
、不善
、禮佛
，天使
、歲
、五瑞
，文茶
、親
、瞻病
，五施
、隨時施

� 二＋（五法初）【明】。（大正2� HYPERLINK "" �，673d，n.025�）


� [>～]A. V. 2.。（大正2� HYPERLINK "" �，673d，n.26�）


� 《鹹水喻經》卷1：「彼於三結使盡，成須陀洹而不退轉。」(大正01, 811b23) 


《雜阿含經》卷13：「若有於此諸法，心隨入，住解脫不退轉，於彼所起繫著，無有我。比丘！如是知．如是見，則為見法。」(大正02, 88a17-19) 


《雜阿含經》卷24：「尊者阿難語尊者跋陀羅：有法修習多修習，能令行者得不退轉，謂四念處。何等為四？身身觀念住，受．心．法法觀念住。」(大正02, 175b27-c1) 


《雜阿含經》卷26：「若修習七覺支，多修習已，轉成不退。何等為七？謂念覺支．擇法．精進．猗．喜．定．捨覺支──如是七覺支，修習多修習已，轉成不退轉。」(大正02, 190a25-28)


� 復＝彼【元】【明】。（大正2� HYPERLINK "" �，674d，n.01�）


� ～A. V. 52. Rāsi.。（大正2� HYPERLINK "" �，674d，n.02�）


� 謂＝為【明】。（大正2� HYPERLINK "" �，674d，n.03�）


� 承：3.敬奉。（《漢語大詞典（一）》p.770）


� 事：22.量詞。件。（《漢語大詞典（一）》p.544）


� 正＝政【聖】＊。（大正2� HYPERLINK "" �，674d，n.04�）[＊4-1]正＝政【聖】＊。


� 〔見〕－【宋】【元】【明】【聖】。（大正2� HYPERLINK "" �，674d，n.05�）


� 功＝之【聖】。（大正2� HYPERLINK "" �，674d，n.06�）


� ～M. 130. Devadūta.，[No. 26.(64), Nos.42, 43]。（大正2� HYPERLINK "" �，674d，n.07�）


� 天使：1.天神的使者。（《漢語大詞典（二）》p.1403）


� 猶如＝如獨【宋】【元】【明】。（大正2� HYPERLINK "" �，674d，n.08�）


� 案：住，指站立。


� 正＝等【宋】【元】【明】【聖】。（大正2� HYPERLINK "" �，674d，n.09�）


� 若＝者【宋】【元】【明】。（大正2� HYPERLINK "" �，674d，n.10�）


� 〔是〕－【宋】【元】【明】。（大正2� HYPERLINK "" �，674d，n.11�）


� 閻羅～Yama.。（大正2� HYPERLINK "" �，674d，n.12�）


� 行＝得【元】。（大正2� HYPERLINK "" �，674d，n.13�）


� 觀＝處【聖】。（大正2� HYPERLINK "" �，674d，n.14�）


� 漸：2.慢慢的，逐步發展。（《漢語大字典》p.1717）


� 私：3.私自；單獨地。（《漢語大詞典（八）》p.11）


� 將養：1.扶養。《墨子‧非命上》：“內無以食飢衣寒，將養老弱。”（《漢語大詞典（七）》p.805）


� 哺＝鋪【聖】。（大正2� HYPERLINK "" �，674d，n.15�）


� I too am subject to birth, I am not exempt from birth: surely I had better do good by body, speech and mind.


� 「如是，大王！如大王教。但為愚惑，不別善行。」中阿含第六十四經天使經作：「天王！我了敗壞，長衰永失耶？」巴利本作：nāsakkhissaj, bhante; pamādassaj, bhante ti. (我無能，尊者！我放逸，尊者！) （《佛光阿含藏（二）》p.885，n.9）


� 罪＝羅【元】＊。（大正2� HYPERLINK "" �，674d，n.16�）


� 【大正】作「却」，依【宋】【元】【明】本改作「約」。（大正2� HYPERLINK "" �，674d，n.17�）


� 約敕：2.約束誡飭。《漢書‧游俠傳‧原涉》：“子獨不見家人寡婦邪？始自約敕之時，意乃慕 宋伯姬 及 陳孝婦 。”


� 苦＝枯【宋】【元】【明】。（大正2� HYPERLINK "" �，674d，n.18�）


� 坌＝圿【元】【明】【聖】。（大正2� HYPERLINK "" �，674d，n.19�）


� 戰掉＝顫疣【明】，＝戰[木*尤]【聖】。（大正2� HYPERLINK "" �，674d，n.20�）


戰：5.搖晃；顫動。（《漢語大詞典（五）》p.239）


掉：1.擺動；搖動。2.顫動；振動。（《漢語大詞典（六）》p.663）


� 形老之法～Jarādhamma.。（大正2� HYPERLINK "" �，674d，n.21�）


� 厭﹝一ㄚ﹞：2.指被壓。5.壓制（《漢語大詞典（一）》p.940）


� 信：7.知道；料到。


� 乎＝于【聖】＊。（大正2� HYPERLINK "" �，674d，n.22�）


� 尿＝溺【宋】【元】【明】【聖】＊。（大正2� HYPERLINK "" �，674d，n.23�）


� 免＝勉【聖】＊。（大正2� HYPERLINK "" �，675d，n.01�）


� 見：12.預料（《漢語大詞典（十）》p.311）


� 案：風，指呼吸；火，指體溫。


� 歇＝次【宋】【元】【聖】，＝冷【明】。（大正2� HYPERLINK "" �，675d，n.02�）


� 情想：2.指知覺。（《漢語大詞典（七）》p.576）


� 穿＝竊【宋】，＝[片*空]【元】【明】。（大正2� HYPERLINK "" �，675d，n.03�）”穿：3.挖掘；開鑿。（《漢語大詞典（八）》p.432）


� 擒＝禽【聖】。（大正2� HYPERLINK "" �，675d，n.04�）


� 融＝鎔【明】＊。（大正2� HYPERLINK "" �，675d，n.05�）


� 或＝而【明】。（大正2� HYPERLINK "" �，675d，n.06�）


� 擆：1.置，2.擊。（《漢語大字典》p.1966）


� 轢＝落【聖】。（大正2� HYPERLINK "" �，675d，n.07�）


� 標＝摽【宋】【元】【明】，＝檦【聖】。（大正2� HYPERLINK "" �，675d，n.08�）


標：6.柱子之類。（《漢語大詞典（四）》p.1261）


� 〔如是…惑〕八字－【宋】【元】【明】。（大正2� HYPERLINK "" �，675d，n.09�）


� 令＝今【元】【明】。（大正2� HYPERLINK "" �，675d，n.10�）


� 左＝佐【聖】。（大正2� HYPERLINK "" �，675d，n.11�）


� （醜）＋臭【聖】。（大正2� HYPERLINK "" �，675d，n.12�）


� 洞然：”3.清楚明瞭貌。（《漢語大詞典（五）》p.1142）


� 口＋雋＝觜【宋】＊【元】＊【明】＊。（大正2� HYPERLINK "" �，675d，n.13�）


� 【大正】作隔，依【宋】【元】【明】【聖】訂正為「鬲」。（大正2� HYPERLINK "" �，675d，n.14�）


鬲：6.通“ 隔 ”。隔成的空欄或空框。即格子。明．汪廷訥 《獅吼記‧冥游》：“上有七層鐵網，下有十八鬲，鬲中有銅蛇。”7.通“ 隔 ”。城墻上的土圍墩。《墨子‧備梯》：“三十步一殺，殺有一鬲，鬲厚十尺。” 孫詒讓 間詁：“鬲當與隔通。與殺中為隔，以藏守圉之人及器具，又為門以備出擊敵也。” （《漢語大詞典（十二）》p.922）


殺〔ㄙㄚˋ〕：1.散落；散布。《墨子‧備穴》：“置器備殺沙礫、鐵。”2.古代為護城而設置的防衛據點。《墨子‧備梯》：“二十步一殺，殺有一鬲，鬲厚十尺。” （《漢語大詞典（六）》p.1488）


� 〔[歹*支]〕－【宋】【元】【明】【聖】。（大正2� HYPERLINK "" �，675d，n.15�）


� 斫＝破【宋】＊【元】＊【明】＊【聖】。（大正2� HYPERLINK "" �，675d，n.16�）


� 爾乃＝乃爾【宋】【元】【明】。（大正2� HYPERLINK "" �，675d，n.17�）


� 緣：3.攀援。《明史‧雲南土司傳一‧曲靖》：“ 友德 以精兵蹙之，蠻眾皆緣壁攀崖，墜死者不可勝數。”參見“ 緣木 ”。（《漢語大詞典（九）》p.956）


� 婬＝淫【聖】。（大正2� HYPERLINK "" �，675d，n.18�）


� 泆：1.放蕩；放縱。（《漢語大詞典（五）》p.1085）


� 跟＝根【宋】【元】【明】【聖】。（大正2� HYPERLINK "" �，675d，n.19�）


� 項：1.脖子的後部，2.脖子。（《漢語大字典》p.4356）


� 車載＝載車【聖】。（大正2� HYPERLINK "" �，675d，n.20�）


� 【大正】作「大」，今依【宋】【元】【明】改為「火」。（大正2� HYPERLINK "" �，675d，n.21�）


� 葉＝鐷【宋】，＝鍱【明】，　【元】。（大正2� HYPERLINK "" �，675d，n.22�）


� 〔使〕－【聖】。（大正2� HYPERLINK "" �，675d，n.23�）


� 役：14.引申指牽纏，羈束。（《漢語大詞典（三）》p.925）


案：五種作役，或指五花大綁。【五花大綁】：先用繩索套住脖子，又繞到背後反剪兩臂的綁人方式。（《漢語大詞典（一）》p.342）


� 偃臥：仰臥，睡臥。（《漢語大詞典（一）》p.1532）


� 鑊：2.古時亦用以為烹人的刑器。（《漢語大詞典（十一）》p.1417）


� 至下＝下至【宋】【元】【明】【聖】。（大正2� HYPERLINK "" �，675d，n.24�）


� 今＝令【宋】【元】【明】。（大正2� HYPERLINK "" �，675d，n.25�）


� 債＝責【聖】。（大正2� HYPERLINK "" �，675d，n.26�）


� 後＝復【宋】【元】【明】。（大正2� HYPERLINK "" �，675d，n.27�）


� 爾許：猶言如許、如此。（《漢語大詞典（一）》p.574）


� 壓＝押【聖】＊。（大正2� HYPERLINK "" �，676d，n.01�）


� 熱灰：有餘熱的灰燼。（《漢語大詞典（七）》p.232）


� 【大正】作「原」，今依【宋】【元】【明】改作「源」。（大正2� HYPERLINK "" �，676d，n.02�）


� 壞＝懷【元】。（大正2� HYPERLINK "" �，676d，n.03�）


� （罪）＋人【宋】【元】【明】。（大正2� HYPERLINK "" �，676d，n.04�）


� 融＝鎔【明】＊。


� 還＝受【宋】【元】，＝復【明】。（大正2� HYPERLINK "" �，676d，n.05�）


� 14.連詞。表示假設。假使，倘若。《史記‧魏其武安侯列傳》：“此特帝在，即錄錄，設百歲後，是屬寧有可信者乎？”15.連詞。表示假設，即使。 宋  蘇舜欽 《送王緯赴選序》：“視前佚勞之狀，設庸童必知之。” （《漢語大詞典（十一）》p.80）


� 愛＝受【宋】。（大正2� HYPERLINK "" �，676d，n.06�）


� 聞聲嗅香＝聞聲香【宋】，＝耳聞聲鼻嗅香舌【元】【明】。（大正2� HYPERLINK "" �，676d，n.07�）


� 更：16.通“ 受 ”。接受。 漢  王充 《論衡‧禍虛》：“ 白起 知己前罪，服更後罰也。” 黃暉 校釋：“更，受古通。（《漢語大詞典（一）》p.525）


� 沾＝玷【元】【明】，＝治【聖】。（大正2� HYPERLINK "" �，676d，n.08�）


� 光音天：參考印順導師《空之探究》p76~77：成就四禪而不得解脫的，感得四禪天的果報。四禪諸天的名字，也是漸次成立的。經中常見的「天、魔、梵」：


魔māra以下有種種天，如超出魔界，就名為梵天Brahmā，這是適合於印度教的。


佛教中，欲界以魔天（他化自在天）為最高，如出魔界，也就是離欲界的禪天，所以初禪天就名為梵天。佛弟子修勝解觀，依光明相而現起，所以緣色法而修勝解的，不外乎光明相與清淨色相。修此而感報的，也就是光天與淨天，作為二禪天、三禪天的名字。由於光明相等有優劣，所以又分每一禪天為三天（或二天）。


但在初期聖典中，四禪天的名字，是梵天，或梵眾天Brahmakāyika；光音天Ābhāsvāra；遍淨天Subhakiṇhā；廣果天Vehapphala。第四禪只是廣果天，這一名稱，可能初期以此為最高處，定或依慧得解脫，第四禪是廣大果吧！


佛教假想觀及如實觀的發達，對於上二界諸天的安立，是有直接關係的。


� 已＝以【宋】【元】【明】【聖】＊。（大正2� HYPERLINK "" �，676d，n.09�）


� 常當＝當常【宋】【元】【明】。（大正2� HYPERLINK "" �，676d，n.10�）


� 五結：即五下分結──貪欲、瞋恚、身見、戒取、疑。（《佛光阿含藏（二）》p.895，n.7）


� Pravāraṇa. (Fragment, Hoernle, p. 36)～S. 8. 7. Pavāraṇā.，[Nos. 26(121), 61, 63, 99(1212), 100(228)]。（大正2� HYPERLINK "" �，676d，n.11�）


� 東苑鹿母園(Pubbārāma Migāramātu-pāsāda)，即毗舍佉(Visākhā)所布施之園林。毗舍佉，鴦伽(Avga)國人，陀難闍那(Dhanañjaya)之女，玉耶女(Sujātā)之姊，常布施僧團，盡力供養，故人稱僧伽母。于歸彌迦羅(Migāra)，感化其夫，歸依佛陀，其夫以母稱之，故稱鹿母(Migāramātu)。（《佛光阿含藏（二）》p.897，n.1）


� 露野地(ajjhokāsa)，又作露地、露處，無屋頂、樹蔭之露天草地。（《佛光阿含藏（二）》p.897，n.2）


� 座＝坐【宋】【元】【明】。（大正2� HYPERLINK "" �，676d，n.12�）


� （諸）＋比【元】【明】。（大正2� HYPERLINK "" �，676d，n.13�）


� 受歲：1.佛教以每年七月十五日為受歲之日。和尚於夏季安居修學，學畢，增一法臘，故稱。《增壹阿含經‧善聚品》：佛告阿難曰：汝今於露地速擊揵椎，所以然者，今七月十五日，是受歲之日。（《漢語大詞典（二）》p.880）


� 練：6.詳熟；熟悉。（《漢語大詞典（九）》p.931）


� 短：4.缺點；過失。（《漢語大詞典（七）》p.1538）


� 原：10.寬恕；原諒。（《漢語大詞典（一）》p.927）


� 逝：1.往；去。（《漢語大詞典（十）》p.846）


� 信鼓：佛教禮懺時擊鼓以喚起虔敬信仰之心，故稱此鼓為信鼓。（《漢語大詞典（一）》p.1414）


� 響＝嚮【聖】＊。（大正2� HYPERLINK "" �，676d，n.14�）


� 【大正】作「運」，依【宋】【元】【明】訂正為「雲」。（大正2� HYPERLINK "" �，676d，n.15�）


� 已＝以【宋】【元】【明】【聖】＊。


� 椎＝槌【宋】【元】。（大正2� HYPERLINK "" �，677d，n.01�）


� 乎＝于【聖】＊。


「我今欲受歲，我無過咎於眾人乎？又不犯身、口、意？」巴利本(S. vol.1, p. 190)作 Handa dāni bhikkhave pavārayāmi vo na ca me kiñci garahatha kāyikaṃ vā vācasikaṃ vā.(比丘們！我今自恣。汝等對於我身語之上有何等之非難否？) （《佛光阿含藏（二）》p.899，n.4）


� 坐＝座【元】【明】＊。（大正2� HYPERLINK "" �，677d，n.02�）


� 未＝夫【宋】。（大正2� HYPERLINK "" �，677d，n.03�


� 寤：4.通「晤」，見面。（《漢語大字典》p.950）


� 今＝令【元】。（大正2� HYPERLINK "" �，677d，n.04�）


� 捷＝健【宋】。（大正2� HYPERLINK "" �，677d，n.05�）


� 〔解脫成就〕－【宋】【元】【明】【聖】。（大正2� HYPERLINK "" �，677d，n.06�）


� 戒成就、三昧成就……解脫見慧成就：此即五分法身。雜阿含卷三十六第九八六經(大正‧卷四七‧一二四二經)：「學法備足已，而戒身、定身、慧身、解脫身、解脫知見身具足者，斯有是處！解脫知見身具足已，得無餘涅槃者，斯有是處！」（《佛光阿含藏（二）》p.901，n.3）


� 無惡不＝知惡之【宋】【元】【明】【聖】。（大正2� HYPERLINK "" �，677d，n.07�）


� 非法＝法非【聖】。（大正2� HYPERLINK "" �，677d，n.08�）


� 庠序：2.安詳肅穆。庠，通“詳”。安詳。（《漢語大詞典（三）》p.1230）


� 卒ㄘㄨˋ暴：急促；緊迫。（《漢語大詞典（一）》p.876）


� 紹：繼承，接續。（《漢語大字典》p.3388）


� 〔有〕－【宋】【聖】。（大正2� HYPERLINK "" �，677d，n.09�）


� 多耆奢～Vaṅgīsa.。（大正2� HYPERLINK "" �，677d，n.10�）


� 坐＝座【元】【明】＊。


� 尊＝導【聖】。（大正2� HYPERLINK "" �，677d，n.11�）


� 【大正】作「從」，今依【宋】【元】【明】改為「眾」。（大正2� HYPERLINK "" �，677d，n.12�）


� 佛＝弟【宋】【元】【明】。（大正2� HYPERLINK "" �，677d，n.13�）


� 可：1.表示同意，許可。”4.謂認為是；認為對。（《漢語大詞典（三）》p.31）


*編者：釋貫藏。範圍：《增一阿含經》〈善聚品•第六經〉至〈五王品〉(EĀ32:6-EĀ33:10)。時間：2008/12/17


�閱＝越【明】＊（大正2，677d，n.14）。


�（相）＋瑞【聖】＊（大正2，677d，n.15）。


�（1）坋＝圿【元】【明】＊（大正2，677d，n.16）。


（2）坋：ㄈㄣˋ 1.塵埃；粉塵。（《漢語大詞典》卷2，p.1055）


�叛＝畔【聖】＊（大正2，677d，n.17）。


�搥＝推【聖】＊（大正2，677d，n.18）。


�子＝王【宋】【元】【明】（大正2，677d，n.19）。


�〔將〕－【宋】【元】【明】（大正2，677d，n.20）。


�汗＝污【元】＊（大正2，677d，n.21）。


�因提(Indra)(巴)，又作因陀羅，即釋提桓因，為忉利天主。（《佛光阿含藏•增一阿含經（二）》，p.905，n.2）


�華＋（冠自）【宋】【元】【明】（大正2，677d，n.22）。


�叛＝離【宋】【元】【明】【聖】（大正2，677d，n.23）。


�忘＝已【元】【明】（大正2，677d，n.24）。


�桓＝洹【聖】＊（大正2，677d，n.25）。


� 三尊：即指佛、法、僧。（《佛光阿含藏•增一阿含經（二）》，p.905，n.7）


�垂：11.將近。《東觀漢記‧韋豹傳》：“今歲垂盡當辟，御史意在相薦。”（《漢語大詞典》卷2，p.1077）


�矜：ㄐ－ㄣ  7.憐憫；同情。（《漢語大詞典》卷8，p.580）


�（我）＋今【聖】（大正2，678d，n.1）。


�娠＝身【宋】【元】【明】【聖】（大正2，678d，n.2）。


�以＝已【元】【明】＊（大正2，678d，n.3）。


�向：5.面臨；將近。（《漢語大詞典》卷3，p.136）


�憶＝億【聖】（大正2，678d，n.4）。


�恒＝正【宋】（大正2，678d，n.5）。


�俱＝但【宋】【元】【明】（大正2，678d，n.6）。


�趣＝處【宋】【元】【明】（大正2，678d，n.7）。


�強＝彊【聖】（大正2，678d，n.8）。


� [疊*毛]＝疊【聖】＊（大正2，678d，n.9）。


�威容＝容儀【聖】（大正2，678d，n.10）。


�王＝上【宋】【聖】，＝出眾山上【元】【明】（大正2，678d，n.11）。


� （為）＋不【元】【明】（大正2，678d，n.12）。


�習＝集【元】【明】（大正2，678d，n.13）。


�使＝受【宋】【元】【明】（大正2，678d，n.14）。


�（五）＋盛【元】【明】（大正2，679d，n.1）。


�（在）＋臭【元】【明】（大正2，679d，n.2）。


�～A. V. 50. Nārada.（那羅陀）(大正2，679d，n3）。 


�那羅陀(Nārada)(巴)，又作那羅、那羅達多。阿羅漢具德經(大二‧八三一下)：「復有聲聞，修行能斷已生煩惱，那羅陀苾芻是。」增一阿含弟子品第二十八經(佛光一‧八四)：「能降伏龍，使奉三尊，所謂那羅陀比丘是。」（《佛光阿含藏•增一阿含經（二）》，p.913，n.2）


�〔1〕波羅梨～Pāṭaliputta.，波＝彼【聖】(大正2，679d，n04）。


 〔2〕波羅梨國(Pātaliputta)(巴)，又作巴連弗、華氏城，即波吒釐子城，為中印度摩竭陀國之都城，位於恆河左岸。（《佛光阿含藏•增一阿含經（二）》，p.913，n.3）


�林＝村【聖】(大正2，679d，n05）。


�（1）文茶～Muṇḍa.，茶＝荼【宋】【元】【明】【聖】＊(大正2，679d，n06）。


 （2）文荼(Muṇḍa)(巴)，為阿闍世王之孫。（《佛光阿含藏•增一阿含經（二）》，p.913，n.5）


�〔王〕－【宋】【元】【明】【聖】(大正2，679d，n07）。


�王言＝言王【元】(大正2，679d，n08）。


�輿：ㄩˊ 8.抬；扛。（《漢語大詞典》卷9，p.1308）


�屍＝尸【聖】(大正2，679d，n09）。


�「汝速輿夫人死屍，著麻油中，使我見之」，巴利本(A. vol. 3, p. 58)作：「納跋陀夫人之遺骸於鐵製之油槽，又再另覆以鐵製之槽，以使我們更得永見跋陀夫人之遺骸。」（《佛光阿含藏•增一阿含經（二）》，p.913，n.9）


�復＝不【宋】【元】【明】(大正2，679d，n10）。 


�不持法＝治王法【宋】【元】【明】～Na kammantaṃ payojeti.，＝非法治【聖】(大正2，679d，n11）。


�「不食不飲，復不持法，不理王事」，巴利本(A. vol. 3, p. 57)作：「不沐浴、不塗油、不攝取食物、不作業務，晝夜甚愛著跋陀夫人之遺骸。」（《佛光阿含藏•增一阿含經（二）》，p.913，n.12）


�「名曰善念，恆與大王執劍」，巴利本(A. vol. 3, p. 58)作 Piyako kosārakkho(理財官毗耶迦)。（《佛光阿含藏•增一阿含經（二）》，p.913，n.13）


�（是）＋得【聖】(大正2，679d，n12）。


�辯＝辨【聖】＊(大正2，679d，n13）。


�〔先遣〕－【宋】，〔遣〕－【聖】(大正2，679d，n14）。


�而＝面【元】(大正2，679d，n15）。


�已＝以【聖】(大正2，679d，n16）。


�寶羽＝羽葆【元】【明】＊(大正2，679d，n17）。


�五威容：即五儀飾，指劍、蓋、華鬘、珠柄拂及嚴飾之屣。（《佛光阿含藏•增一阿含經（二）》，p.915，n.5）


�揣：ㄊㄨㄢˊ 1.通“ 團 ”。聚積貌。（《漢語大詞典》卷6，p.760）


�華：指空中華，謂眼疾者於空中而見有華。常以夢幻、雪揣、空花，喻無常、不實之法。（《佛光阿含藏•增一阿含經（二）》，p.915，n.6）


�以＝可【明】(大正2，679d，n18）。


�設＝說【元】(大正2，679d，n19）。


�〔失〕－【宋】【元】【明】【聖】(大正2，679d，n20）。


�當＝常【宋】【元】【明】【聖】＊(大正2，679d，n21）。


�〔除〕－【宋】【元】【明】【聖】(大正2，679d，n22）。


�復次＝次復【聖】(大正2，679d，n23）。


�愁＋（憂）【元】【明】(大正2，680d，n01）。


�能＋（使）【明】(大正2，680d，n02）。


�惱＋（病）【宋】【元】【明】(大正2，680d，n03）。


�我今＝今我【宋】【元】【明】(大正2，680d，n04）。


�苦惱＝惱苦【聖】(大正2，680d，n05）。


�〔能〕－【宋】【元】【明】【聖】(大正2，680d，n06）。


�〔曰〕－【宋】【元】【明】【聖】(大正2，680d，n07）。


�姓＝性【聖】(大正2，680d，n08）。


�已＝以【宋】【聖】(大正2，680d，n09）。


�～A. V. 124. Upaṭṭhāna. (大正2，680d，n10）。


� 差：ㄔㄞˋ病除。（《漢語大詞典》卷2，p.973）


�褥＝蓐【宋】【元】【明】【聖】＊(大正2，680d，n11）。


�選＝撰【聖】(大正2，680d，n12）。


�藥＝師【聖】(大正2，680d，n13）。


�「若瞻病人成就五法，不得時差，恆在牀褥」，巴利本(A. vol. 3, p. 144)作 Pañcahi bhikkhave dhammehi samannāgato gilānupatthāko nālaṃ gilānaṃ uppatthātuṃ.(比丘們！成就此五法之看病人，不足看護病人。) （《佛光阿含藏•增一阿含經（二）》，p.923，n.2）


�返＝反【聖】(大正2，680d，n14）。


�「瞻病之人不別良藥；……亦不與病人語談往返」，巴利本(A. vol. 3, p.144)作：「無能力調和藥；不能辨知適與不適之物，進不適當之物，退除適當之物；為利益侍候病人，無有慈心；厭於棄除〔病人之〕或大便、或小便、或吐瀉物、或痰；有機會時，不能為病人開示法語、勸導、讚勵、慶喜。」（《佛光阿含藏•增一阿含經（二）》，p.923，n.3）


�喜＝善【宋】【元】【明】(大正2，680d，n15）。


�～A. V. 34. Sīha.，此經無【聖】(大正2，680d，n16）。


�師子～Sīha. (大正2，680d，n17）。


�香華＝華香【宋】【元】【明】(大正2，680d，n18）。


�施主檀越～Dānapati. (大正2，680d，n19）。


�人＝大【元】【明】(大正2，680d，n20）。


�有＝主此【宋】【元】【明】(大正2，681d，n01）。


�斯＝此【明】(大正2，681d，n02）。


�知＋（苦諦如實而知）【宋】【元】【明】(大正2，681d，n03）。


�道＋（佛道）【宋】【元】【明】(大正2，681d，n04）。


� ～A. V. 37. Bhojana.，[No. 136] (大正2，681d，n05）。


�〔施〕－【宋】【元】【明】【聖】(大正2，681d，n06）。


�色～Vaṇṇa. (大正2，681d，n07）。


�「施命之時，欲得長壽」，佛說食施獲五福報經(大二‧八五四下)：「何謂施命？人不得食時，顏色燋悴不可顯示，不過七日奄忽壽終，是故智者則為施食，其施食者，則為施命，其施命者，世世長壽，生天、世間，壽命延長而不夭傷，自然福報財富無量。」（《佛光阿含藏•增一阿含經（二）》，p.927，n.5）


�「施色之時，欲得端正」，佛說食施獲五福報經(大二‧八五四下)：「何謂施色？人不得食時，顏色燋悴不可顯示，是故智者則為施食，其施食者，則為施色，其施色者，世世端正，生天、世間，顏華煒曄，人見歡喜，稽首作禮，是為施色。」（《佛光阿含藏•增一阿含經（二）》，p.927，n.6）


�「施安之時，欲得無病」，佛說食施獲五福報經(大二‧八五四下)：「何謂施安？人不得食時，心愁身危，坐起不定不能自安，是故智者則為施食，其施食者，則為施安，其施安者，世世安隱，生天、人間，不遇眾殃，其所到處常遇賢良，財富無量，不中夭傷。」（《佛光阿含藏•增一阿含經（二）》，p.927，n.7）


�「施力之時，欲令無能勝」，佛說食施獲五福報經(大二‧八五四下)：「何謂施力？人不得食時，身羸意弱所作不能，是故智者則為施食，其施食者，則為施力，其施力者，世世多力，生天、人間，力無等雙，出入進止，力不耗減。」（《佛光阿含藏•增一阿含經（二）》，p.927，n.8）


�「 施辯之時，欲得無上正真之辯」，佛說食施獲五福報經(大二‧八五四下)：「何謂施辯？人不得食時，身羸意弱口不能言，是故智者則為施食，其施食者，則為施辯，其施辯者，世世聰明，口說流利，無所躓礙，慧辯通達，生天、世間，聞者歡喜，靡不稽首，聽採法言。」（《佛光阿含藏•增一阿含經（二）》，p.927，n.9）


�～A. V. 36. Kāla. (大正2，681d，n08）。


�（1）儉時～Dubbhikkha. (大正2，681d，n09）。


 （2）「儉」，巴利本作 dubbhikkha(難乞食)，指饑饉。佛說七處三觀經(大二‧八七八上)作：「穀    貴時」。（《佛光阿含藏•增一阿含經（二）》，p.929，n.2）


�新菓蓏～Navasassāni, navaphalāni.，菓＝果【宋】【元】【明】(大正2，681d，n10）。


�（施）＋與【宋】【元】【明】(大正2，681d，n11）。


�〔之〕－【宋】【元】【明】(大正2，681d，n12）。


�已＝以【元】【明】【聖】(大正2，681d，n13）。


�智＝知【聖】(大正2，681d，n14）。


�（比丘）＋善【聖】(大正2，681d，n15）。


�《增壹阿含經》卷24〈32 善聚品〉（第一經）(T02,673c19)。


�《增壹阿含經》卷24〈32 善聚品〉（第二經）(T02,674a11)。


�《增壹阿含經》卷24〈32 善聚品〉（第三經）(T02,674a23)。


�《增壹阿含經》卷24〈32 善聚品〉（第四經）(T02,674b16)。


�《增壹阿含經》卷24〈32 善聚品〉（第五經）(T02,676b28)。


�《增壹阿含經》卷24〈32 善聚品〉（第六經）(T02,677b28)。


�《增壹阿含經》卷24〈32 善聚品〉（第七經）(T02,679a8)。


�（1）茶親＝荼觀【宋】【元】【明】【聖】(大正2，681d，n16）。


（2）《增壹阿含經》卷24〈32 善聚品〉（第八經）(T02,680b19)。


�《增壹阿含經》卷24〈32 善聚品〉（第九經）(T02,680c3)。


�二經：《增壹阿含經》卷24〈32 善聚品〉（第十經）(T02 680c18)與《增壹阿含經》卷24〈32 善聚品〉（第十一經）(T02,681a29)。


�《增壹阿含經》卷24〈32 善聚品〉（第十二經）(T02,681b16)。

